
Ishvaraproktam Rudralakshanavarnanam

ಈಶ್ವರಪ್ರೋಕ್ತಂ ರುದ್ರಾಲಕ್ಷಣವರ್ಣನಂ

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಪಾರ್ವತೀಸಂವಾದೇ -

ಮದ್ಭಕ್ತೇ ಯತ್ಸದಾ ದತ್ತಂ ಮಯಿ ದತ್ತಂ ಹಿ ತದ್ಧ್ರುವಂ  .

ರುದ್ರಾಸ್ತ ಏವ ಜಗತಿ ರುದ್ರಾಕ್ಷವರಕಂಕಣಾಃ .. 123..
ಯೇ ರುದ್ರಾಧ್ಯಾಯಪಾರಜ್ಞಾಃ ಶಿವನಾಮಾರ್ಥವೇದಿನಃ .
ತ ಏವ ರುದ್ರಾ ಜಗತಿ ಭುವಃ ಪಾವನಪಾವನಾಃ .. 124..
ಯೇ ಪಂಚಾಕ್ಷರಪಾರೀಣಾಃ ಪಂಚಾಸ್ಯಧ್ಯಾನಮಾನಸಾಃ .
ಪಂಚಪಾತಕನಿರ್ಮುಕ್ತಾಸ್ತೇ ರುದ್ರಾ ನಾತ್ರ ಸಂಶಯಃ .. 125..
ಯೇ ಪ್ರದೋಷಮಹಾಪೂಜಾ ಪ್ರವರ್ತನಪರಾಯಣಾಃ .
ಬಿಲ್ವಪತ್ರಾದಿಭಿರ್ದೇವಿ ಪಂಚಾಮೃತನಿಷೇಚನೈಃ .. 126..
ತ ಏವ ರುದ್ರಾ ಜಗತಿ ನಾತ್ರಕಾರ್ಯಾ ವಿಚಾರಣಾ .

ಯೇ ಸೋಮವಾರೇ ನಕ್ತೇನ ಭಕ್ತೈ ವರ್ತಂತಿ(?)ನಿತ್ಯಶಃ .. 127..
ತ ಏವ ರುದ್ರಾ ಜಗತಿ ನಾತ್ರಕಾರ್ಯಾ ವಿಚಾರಣಾ .

ಯೇ ಚತುರ್ದಶೀಪೂಜಾಸು ನಿಯಮಾನ್ನಕ್ತಭೋಜಿನಃ .. 128..
ತ ಏವ ರುದ್ರಾ ಜಗತಿ ನಾತ್ರಕಾರ್ಯಾ ವಿಚಾರಣಾ .

ಯೇ ವಾ ಕಾಲಾಷ್ಟಮೀಷ್ವೇವಂ ಶಿವಪೂಜಾಪರಾಯಣಾಃ .. 129..
ತ ಏವ ರುದ್ರಾ ಜಗತಿ ನಾತ್ರಕಾರ್ಯಾ ವಿಚಾರಣಾ .

ಯೇ ಪರ್ವಪೂಜಾ ನಿರತಾಃ ಶಿವಲಿಂಗೇ ಶಿವಾತ್ಮಕೇ .. 130..

ತ ಏವ ರುದ್ರಾ ಜಗತಿ ನಾತ್ರ ಕಾರ್ಯಾ ವಿಚಾರಣಾ .

ತ್ರಿಕಾಲಮಪ್ರಮಾದೇನ ಪೂಜಯಂತಿ ದೃಢವ್ರತಾಃ .. 131..
ಶಿವಭಕ್ತೇಷು ನಿಯತಂ ದಾನಾಚ್ಛಾದನಭೋಜನೈಃ .
ಪೂಜಯಂತಿ ನರಾ ಯೇ ವೈ ತೇ ವೈ ರುದ್ರಾ ನಸಂಶಯಃ .. 132..
ಅಶೇಷಪಾಪನಿರ್ಮುಕ್ತಃ ಶಿವಲೋಕೇ ಮಹೀಯತೇ .

ಶಿವಕ್ಷೇತ್ರೇಷು ನಿಯತಂಯೇ ವಸಂತಿ ದ್ವಿಜಾದಯಃ .. 133..
ತೇ ವೈ ರುದ್ರಾ ಇತಿ ಪ್ರೋಕ್ತಾಃ ಸದಾ ಶರ್ವಾರ್ಚನೇ ರತಾಃ .
ಆಸ್ವೇದಮತಿಯತ್ನೇನ ಯೇ ಪ್ರಣಾಮಕರಾಃ ಶಿವೇ .. 139..

ತ ಏವ ರುದ್ರಾ ಜಗತಿ ನಾತ್ರ ಕಾರ್ಯಾ ವಿಚಾರಣಾ .

ಪ್ರದಕ್ಷಿಣಪರಾ ಯೇ ವೈ ನಮಸ್ಕಾರಂ ಪದೇ ಪದೇ .. 140..

ತ ಏವ ರುದ್ರಾ ಜಗತಿ ನಾತ್ರ ಕಾರ್ಯಾ ವಿಚಾರಣಾ .

ಲಿಂಗಾಗ್ರವರ್ತನಪರಾಸ್ತ್ರಿಕಾಲಂ ಸಾವಧಾನತಃ .. 141..
ತ ಏವ ರುದ್ರಾ ಜಗತಿ ನಾತ್ರ ಕಾರ್ಯಾ ವಿಚಾರಣಾ .

ಸದಾಶಿವಕಥಾಸಕ್ತಾ ಸರ್ವದಾ ನಿಯಮಾದ್ದ್ವಿಜಾಃ .. 142..
ತ ಏವ ರುದ್ರಾ ಜಗತಿ ನಾತ್ರ ಕಾರ್ಯಾ ವಿಚಾರಣಾ .

ಯೇಮನ್ನಾಮಜಪಾಸಕ್ತಾಃ ಸರ್ವದಾ ಸಾವಧಾನತಃ .. 143..
ತ ಏವ ರುದ್ರಾ ಜಗತಿ ನಾತ್ರ ಕಾರ್ಯಾ ವಿಚಾರಣಾ .

ನಿವಸಂತಿ ಸದಾ ಯೇ ವೈ ಅವಿಮುಕ್ತೇ ಮಹೇಶ್ವರಿ .. 144..

ನಿಯತಾ ನಿಯಮೋಪೇತಾಸ್ತೇ ರುದ್ರಾ ನಾತ್ರ ಸಂಶಯಃ .
ಯಃ ಸರ್ವಸಾಕ್ಷಿಣಂ ಸಾಂಬಂ ಮಹಾದೇವಂ ಸನಾತನಂ .. 145..

..ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ರುದ್ರಾಲಕ್ಷಣವರ್ಣನಂ ಸಂಪೂರ್ಣಂ
..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 50

ಭಕ್ತಿಮಹಿಮಾ . 123-145..

- .. shrIshivarahasyam . mahAdevAkhyaH ekAdashamAMshaH . adhyAyaH 50

bhaktimahimA . 123-145..

Notes:

Śiva ಶಿವ speaks about indicators and significations of Rudrāḥ ರುದ್ರಾಃ a.k.a. Raudrāḥ

ರೌದ್ರಾಃ who are one of the various forms of worshippers of Śiva ಶಿವ.

In ŚivaRahasyam Amśa 8 - Bhīmākhyaḥ ಶಿವರಹಸ್ಯಂ ಅಂಶಃ 8 - ಭೀಮಾಖ್ಯಃ,
Ṛṣi Kaśyapa ಋಷಿ ಕಶ್ಯಪ speaks about indicators and significations of Śāṅkarāḥ

ಶಾಂಕರಾಃ a.k.a Hāraḥಹಾರಾಃ, Śāmbhavāḥಶಾಂಭವಾಃ, Sāṅgāḥಸಾಂಗಾಃ, Māheśvarāḥ

ಮಾಹೇಶ್ವರಾಃ, Śaivāḥ ಶೈವಾಃ, Raudrāḥ ರೌದ್ರಾಃ - the various forms of worshippers of

Śiva ಶಿವ.

The ṚṣiKaśyapaproktaṃ Śāṅkaralakṣaṇamಋಷಿಕಶ್ಯಪಪ್ರೋಕ್ತಂ ಶಾಂಕರಲಕ್ಷಣಂ and

the ṚṣiKaśyapaproktaṃ Śāmbhavalakṣaṇam ಋಷಿಕಶ್ಯಪಪ್ರೋಕ್ತಂ ಶಾಂಭವಲಕ್ಷಣಂ
can be accessed of one of the links given below.

